
«ԵՎՐԱՍԻԱԴՈԿ» ՍՑԵՆԱՐԱԿԱՆ ԶԱՐԳԱՑՄԱՆ ՀԱՅԱՍՏԱՆՅԱՆ ԴԱՍԸՆԹԱՑԻ ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ «Եվրասիադոկ» սցենարական զարգացման Հայաստանյան դասընթացի կազմակերպման նպատակով՝

Հ Ր Ա Մ Ա Յ ՈՒ Մ   Ե Մ


	1. Հաստատել «Եվրասիադոկ» սցենարական զարգացման Հայաստանյան դասընթացի կազմակերպման ծրագիրը` համաձայն հավելվածի:   
	2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 1560.0 (մեկ միլիոն հինգ հարյուր վաթսուն հազար) հազար դրամ` «Եվրասիադոկ» սցենարական զարգացման Հայաստանյան դասընթացի կազմակերպման ծրագրի ծախսերն ապահովելու համար: 
	3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
	4. Նախարարության ժամանակակից արվեստի  վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       
                                              
                                	  		 ՎԱՀՐԱՄ ԴՈՒՄԱՆՅԱՆ
                                                        /պաշտոնակատար/

Հավելված
 ՀՀ կրթության, գիտության,
 մշակույթի և սպորտի նախարարի պաշտոնակատարի
«   » «   »  2021 թ.
N       Ա/2-- հրամանի


ԾՐԱԳԻՐ

«Եվրասիադոկ» սցենարական զարգացման Հայաստանյան դասընթացի

	1
	Կազմակերպության անվանում
	«Փաստավավերագրական ֆիլմերի «Հայկ» կինոստուդիա» ՊՈԱԿ

	2
	Կազմակերպության գտնվելու վայր
	ՀՀ, ք.Երևան, Գ. Չաուշի 50

	3
	Ծրագրի անվանում
	«Եվրասիադոկ» սցենարական զարգացման Հայաստանյան դասընթաց

	3.1
	Բովանդակություն 
	Եվրասիադոկի Հայաստանյան դասընթացի նպատակն է կրթել 6 հայ հեղինակ ռեժիսորների, օգնել նրանց զարգացնելու իրենց վավերագրական ֆիլմերի սցենարները և նախագծերը: Հնարավորություն տալ նրանց հայկական լոկալ պատմությունները տանել միջազգային հարթակներ: 
Դասընթացի հայտարարումը կատարվում է բաց ձևաչափով և տարածվում սոց ցանցերով, մեդիայով․ վավերագրող ռեժիսորները/ սցենարիստները դիմում են ըստ ներկայացված հայտաձևի, այնուհետև ֆրանսիացի մասնագետները դիմած նախագծերից ընտրում են 6-ը։ Ընտրված նախագծերի հեղինակները մասնակցում են երկշաբաթյա սցենարի զարգացման առցանց դասընթացի, Ֆրանսիացի մասնագետի ուղղորդմամբ։ Հայաստանյան ներկայացուցիչը պատասխանատու է տեղեկատվությունը տարածելու և հետաքրքված մասնագետներին օգնել՝ դիմելու գործընթացի ժամանակ, ինչպես նաև դրանից հետո։
Դասընթացի ավարտին, մասնակցած 6 նախագծերից, ընտրվում են լավագույն 3 կամ 4-ը մասնակցելու համատեղ արտադրողների ֆորումին, որը այս տարի ֆինանսավորում չլինելու պատճառով, դեռ պարզ չէ կլինի առցանց թե իրական ռեժիմով։ Ֆորումի ժամանակ նախագծերի հեղինակ ռեժիսորները և պրոդյուսերները հանդիպում են տարբեր երկրներից իրենց ներկայացվող կինոգործիչների հետ, այդ թվում՝ պրոդյուսերներ, հեռարձակման ընկերություններ, ֆոնդերի և փառատոնների մենեջերներ: Միջազգային մասնագետների հետ փոքր խմբերով քննարկումը մեծապես օգնում է հեղինակներին տեսնել իրենց նախագծի ուժեղ և թույլ կողմերը, հասկանալ սեփական հնարավորությունները և համատեղ արտադրող գտնել: 
Դասընթացի և համատեղ արտարդության ֆորումին մասնակցելով հեղինակները դառնում են ԵվրասիաԴոկ ծրագրի ցանցի մաս և կարող են իրենց հետագա նախագծերի համար նույնպես օգտվել ստեղծված կապերից։

	3.2
	Նպատակ 
	Եվրասիադոկը վավերագրական ֆիլմերի ստրատեգիական զարգացմանն ուղղված կրթական ծրագիր է լոկալ կինոգործիչների համար: Տարածաշրջանում շատ դժվար է ֆինանսական հնարավորություններ գտնել ստեղծագործական լիամետրաժ վավերագրական ֆիլմեր նկարելու համար, իսկ Եվրասիադոկը տալիս է հնարավորություն միջազգային մասնագետի օգնությամբ ֆիլմի նախնական գաղափարի փուլում աշխատել մտքի վրա ու այն հասցնել միջազգային մակարդակի։ 
Այս դասընթացի ու նրան հետևող ֆորումի հանդիպումների շնորհիվ ստեղծվում են վավերագրական ֆիլմեր լոկալ հայկական պատմություններով, սակայն միջազգային համատեղ արտադրության ստանդարտներին և աուդիտորիայի պահանջներին համապատասխան:
ԵվրասիաԴոկ ծրագրի սցենարի զարգացման դասընթացի միջոցով հայկական լոկալ պատմությունները հնարավորություն են ստանում դուրս գալ միջազգային հարթակ, մասնաորապես Եվրոպական շուկա։ Դասընթացն օգնում է մասնագետներին կրթվել և եվրոպական ստանդարտներին համապատասխան զարգացնել իրենց ֆիլմի մտահղացումը։


	3.3
	Անցկացման ժամկետ
	Դասընթացը այս տարի ևս նախատեսվում է անցկացնել առցանց, ելնելով առկա իրավիճակից։ Դասընթացը անցկացվելու է 2 փուլով, մեկ շաբաթ աշխատանքային 6 օր տարվելու է սկզբնական ինտենսիվ աշխատանք նախագծերի վրա անհատական մոտեցումով ու առցանց հանդիպումներով, որից հետո կլինի որոշ ժամանակ դասամիջոց։ Այդ շաբաթների ընթացքում մասնակիցները պետք է պատրաստեն իրենց նախագծերի նախնական փաթեթները, ինչպես նաև կատարեն տնային հանձնարարության նկարահանումներ և մոնտաժ՝ ըստ իրենց նախագծի առանձնահատկության։ Այս դասամիջոցի շաբաթների ընթացքում մասնակիցները կարող են առցանց իրենց հարցրեն ուղղել դասընթացավարին ու ուղղորդում ստանալ։ Այնուհետև, կշարունակվի ինտենսիվ հանդիպումների և աշխատանքների ընթացքը ևս մեկ շաբաթ, որից հետո կտրվի մեկ ամիս, որպեսզի մասնակիցները վերջնական տեսքի բերեն իրենց սցենարներն ու ֆիլմերի նախագծերը։ Ներկայացված վերջնական նախագծերի հիման վրա կընտվի 3ը կամ 4ը, որոնք կմասնակցեն համատեղ արտադրության ֆորումին նոյեմբերին։
Դասընթացի բոլոր շաբաթների ընթացքում նախատեսվում են ֆիլմերի դիտում քննարկումներ մասնակիցների խմբով հատուկ կայքի միջոցով, այնպես որ ֆիլմերի հեղինակային և հարակից իրավունքների հետ կապված խնդիր չլինի, դրանց տարածումը համացանցում հնարավոր չլինի։ Դասընթացավար մասնագետի կողմից ընտրված ֆիլմերը, հիմնականւոմ վավերագրական ֆիլմերի դասական նմուշներ են կամ դասընթացի մասնակիցներից մեկի մտահղացմանն օգնող ու աջակցող կոմպոնենտ ունեն։ Այդ դիտումների և քննարկումների արդյունքում մասնակիցները ավելի լավ են սկսում հասկանալ ու պատկերացնել իրենց անելիքը, ձեռք են բերում անհրաժեշտ գիտելիքներ ու փոխում իրենց  կարծրատիպային պատկերացումները վավերագրական ֆիլմերի մասին։ 
Նախնական ընտրված օրերն են սեպտեմբերի 20-24 առաջին շաբաթը և դադարից հետո հոկտեմբերի 3-9-ը 2021թ, բայց օրերը կարող են փոխվել կախված ծրագրի հաստատման օրից, եթե այն շատ ուշանա, դասընթացի անցկացման օրերն էլ կհետաձգվեն, ու պետք կլինի նորից հարմարացնել Ֆրանսիացի մասնագետի գրաֆիկին։

	3.4
	Անցկացման վայր
	Երևան, առցանց

	3.5
	Ակնկալվող արդյունքներ
	ԵվրասիաԴոկի Հայաստանյան դասընթացի նպատակն է կրթել 6 հայ հեղինակ ռեժիսորների, օգնել նրանց զարգացնելու իրենց վավերագրական ֆիլմերի նախագծերը: Հնարավորություն տալ նրանց հայկական լոկալ պատմությունները տանել միջազգային հարթակներ, հասկանալ ինչ չափորոշիչներ ու մարտահրավերներ կան իրենց ճանապարհին: Պատրաստել նրանց համատեղ արտադրողների ֆորումին իրենց նախագիծը լավագույնս ներկայացնելու հարցում։
Ակնկալվում է, որ դասընթացի ավարտին բոլոր 6 նախագծերը կունենան սցենարի կամ սցենարային սխեմայի (treatment) նոր սևագիր նախագիծ (draft): Կպատրաստեն իերնց նախագծերի ավարտուն փաթեթները անգլերեն լեզվով միջազգային ստանդարտներին համապատասխան։
Ակնկլավում է, որ կինոդիտումները կլինեն 10-ը կամ ավել ու դրանց կմասնակցեն բացի դասընթացի 6 մասնակիցներից նաև 10 հոգի այլ կինոգործիչներ,  ուսանողներ, հետաքրքրվողներ։

	3.6
	Ոչ ֆինանսական ցուցանիշներ
	Ծրագրի չափելիությունը որոշվում է ավարտված նախագծերի թվով։ Ամեն տարի 6 նախագիծ անցնում է դասընթացի միջով, որոնցից 4-ը կամ 3-ը ընտրվում են մասնակցելու համատեղ արտադրողների ֆորումին և 1-ը կամ 2-ը ավարտվում են հետևող երկու տարիների ընթացքում։ Դասընթացն անցած ու նախագիծ ավարտած հեղինակը արդեն բավականին փորձառու է և կարող է իր հմտություններն ու փորձը կիրառել իր հաջորդ նախագծերում, ինչպես նաև օգտվել ընձեռված կապերից և համատեղ արտադրող գտնել։

